
 

 

Sanela Klarić 

Zastupnica u Skupštini Kantona Sarajevo 

28.03.2025. godine 

Dostaviti: 

Bosna i Hercegovina 

Federacija Bosne i Hercegovine 

Kanton Sarajevo 

Skupština Kantona Sarajevo 

n/r Predsjedavajući g. Elvedin Okerić 

Uputiti: 

Vlada Kantona Sarajevo 

Ministarstvo za odgoj i obrazovanje Kantona Sarajevo 

 

PREDMET: ZASTUPNIČKA PITANJA 

Poštovani, na osnovu člana 213. Poslovnika Skupštine Kantona Sarajevo („Službene novine Kantona 

Sarajevo“, broj 41/12 – Drugi Novi prečišćeni tekst, 15/13, 47/13, 47/15, 48/16, 9/20, 14/20, 16/22), 

Vladi Kantona Sarajevo, odnosno Ministarstvu za odgoj i obrazovanje Kantona Sarajevo upućujem 

sljedeće zastupničko pitanje: 

1. Da li postoji Strateški plan razvoja osnovnog i srednjeg obrazovanja za Kanton Sarajevo? 

2. Ukoliko da, da li je prema istom planirano otvaranje novih osnovnih škola na području 

Općine Novi Grad Sarajevo? 

3. Ukoliko jeste, da li je planirano otvaranje muzičke osnovne škole na području Općine Novi 

Grad Sarajevo? 

O B R A Z L O Ž E NJ E: 

Općina Novi Grad Sarajevo je najmnogoljudnija općina u Kantonu Sarajevo, a trenutni nedostatak 

osnovne muzičke škole stvara prazninu koja je vidljiva među roditeljima i djecom. Prema istraživanju 

koje je sprovedeno, 43% roditelja je razmatralo mogućnost upisa djece u osnovnu muzičku školu, ali su 

mnogi odustali zbog nedostatka ove opcije u Općini Novi Grad Sarajevo. Uvođenjem muzičke osnovne 

škole, djeca bi dobila priliku za razvoj muzičkog talenta, što doprinosi njihovom sveukupnom 

obrazovanju i kreativnom izražavanju. Također, osnivanje muzičke škole može doprinijeti jačanju 

kulturnog identiteta i pružiti djeci i mladima priliku za profesionalnu edukaciju u oblasti muzike.  

Pored toga, osnovna muzička škola bi bila značajan doprinos socijalnom razvoju, jer bi omogućila djeci 

iz različitih socio-ekonomskih sredina da se upuste u muzičko obrazovanje, te bi se povećala ponuda 

kulturnih aktivnosti, čime bi se unaprijedila kvaliteta života u Općini Novi Grad. U anketi je učestvovalo 

186 roditelja, a rezultati ankete su u prilogu ovog dokumenta. 

S poštovanjem, 

 

 

Sanela Klarić

Emir Nalbantic

